
 
 

  

 

 

 

 

 

 

 

 

 

 

 

 

 

 

 

 

 

 

 

 

KINDERKERK: Ouers – bring asb jou kind se Kinderkerk inskrywings- en vrywaringsvorm 
Sondag saam kerk toe. Ons kan nie fotos / videos op ons blad plaas sonder hierdie briefies 

nie. Kinders onthou asb. om die volgende saam te bring: Bybels, boekedonasie, 
pennesakkies... en bring ’n maatjie om saam te kuier. 

 

VOORBIDDING 
• Ds. Derick vir sy boodskap. 

• Ds. Derick en Rouché se seun, Jeandré, gaan Dinsdag in vir ‘n hartoperasie. Ons bid dat die Here 

die dokter sal lei, sy hand oor die operasie sal hou. Ons hou ds. Derick, Rouché en dogter Misha in 

ons gedagtes. 

• Michiel Kritzinger na sy hartomleiding.  

• Ons innige meegevoel met Laura van Heerden en gesin met die afsterwe van haar moeder, Anna 

Perlotto.  Ons bid vir vertroosting en dat God sy hand styf om julle sal hou in die moeilike tyd. 

• Oom Gideon Henning wat ongesteld is. 

• Voorbidding vir spoedige beterskap vir Mariana Struwig en Jacques Marnewicke. 
  

  

NUUSKRUMMELS 16 Februarie 2023 

GENADE - Baken van Geloof 

Sondag 19 Februarie, 

09h00. 

Nooi gerus vriende en 

familie en veral die kinders!  

Ons kom eers Kerk toe. Die 

kinders sal daarna verdeel.  

 



 

  
Dra jou kruis terwyl jy wag vir jou kroon.  

 

Elkeen van julle het n kruis wat jy een of ander tyd swaar 

aan dra. Dalk nóú dra, vandag moet dra. Dit beteken egter 

nie dat jou lewe nie n doel het nie. Nee, jou lewe het dan 

juis n doel. JY het n doel. Moenie opgee op die lewe omdat 

jou kruis soms te swaar word nie. Die swaarkry, die 

seerkry, die verlies wat jy nou ervaar - dit is net tydelik. Dit 

is werklik net n oomblik in vergelyking met die res van vir 

ewig. Die stelling ‘this too shall pass’ (wat iemand se ouma 

gesê het), het baie waarde - glo dit.  

 

Sterkte vir JOU, wat jou kruis ookal vandag behels. 

Onthou, jy is nie alleen nie. Baie mense rondom jou dra ook 

hulle kruise, al is dit nie sigbaar vir jou nie. Ons Vader weet 

van jou kruis, Hy is reeds by die volgende tree wat jy moet 

gee. Dra jou kruis met grasie terwyl jy wag vir jou kroon.  

 

Groete 

Janine / https://themustardseedwithin.co.za (bron) 

 

https://themustardseedwithin.co.za/


 

Boek hierdie datums nou al in jou dagboek!Oud en jonk is welkom. 

AANBIDDINGSBEDIENING – 2023 PROGRAM 
 

2 Maart 2023 19:00 

Wêreldbiddag vir Vroue 

 

16 April 2023 18:00 

Gebedsaand 

 

16 Julie 2023 18:00 

Gebedsaand 

 

17 Sept 2023 17:00 

Aanbidding- en Lofprysingsaand 

 

10 Des 2023 17:00 

Aanbidding- en Lofprysingsaand 
  
 

 

  

Kontak ons gerus 
021 853-5991 

Maandae 09:00-14:00 

Dinsdae-Donderdae 08:00-14:00 

Vrydae 08:00-13:00 
 

Predikant: Ds. Derick Boonzaaier 

derick@lourensrivier.co.za 
 

Finansies: Charlene van der Watt 

fin@lourensrivier.co.za 

(Maandae-Vrydae: 09:00-12:30) 
 

Skriba Riata Nel 

admin@lourensrivier.co.za 

  
Jy kan ook jou dankoffer en  
bydraes vir die gemeente deur 
die  ZAPPER selfoon toepassing gee. 
  
  

  

  
  

  
  

  

  
  

  
  

Vir meer inligting of navrae:  
Charlene @ 0218535991 

mailto:derick@lourensrivier.co.za
mailto:fin@lourensrivier.co.za
mailto:admin@lourensrivier.co.za


 

 

 

 

 

 

  

Hoe groei jy? 

Lank gelede was daar ’n Skotsman wat mense van die eenkant van die rivier na die anderkant 

in sy bootjie geroei het. Op die een roeispaan het hy die woord “ GELOOF” uit gekerf en op 

die ander roeispaan het hy die woord “ WERKE” uit gekerf.  

Dit was een sonnige dag dat hy besig was om mense van die eenkant na die ander te roei toe 

een van die mans vir hom vra wat die twee woorde beteken. Wel die Skotsman het dadelik 

“GELOOF” uitgehaal en net met “WERKE” geroei en die bootjie het al in die rondte gevaar. 

Na ’n tyd het hy met “GELOOF “ geroei en “WERKE” weer uit gehaal. Die bootjie het weer in 

die rondte gevaar maar hierdie keer in die teenoorgestelde rigting. Hy het toe met albei roeispane 

geroei en die mense veilig aan die oorkant gebring.  

Voordat die mense afklim het hy gesê: ‘n Christen moet in sy lewe roei met albei spane “ 

GELOOF” en “WERKE”.” 

Toepassing: Is dit nie so dat ware geloof die hart beïnvloed sodat ons God gehoorsaam en ander 

dien nie?  

Die Thessalonisense gemeente het hulle geloof in werke uit gelewe. Paulus skryf vir hulle oor 

hulle vreeslose prediking ten spyte van die vervolging.  

1 THESS. 1:5 Want ons evangelie het tot julle nie gekom in woord alleen nie, maar ook in krag 

en in die Heilige Gees en in volle versekerdheid, soos julle weet hoedanig ons onder julle om 

julle ontwil gewees het.  

1 THESS. 1:6 En julle het navolgers van ons geword en van die Here deurdat julle die woord 

in baie verdrukking ontvang het met die blydskap van die Heilige Gees. 

GEBED 

Here, die aanslae is somtyds so hewig maar ek wil volhard om U te gehoorsaam en aan te hou 

om met GELOOF en WERKE te roei in my Geestelike lewe. AMEN Geskryf deur Georgie 

Claassen van die Christus Volgeling Facebook Groep 

Bron: Algoagemeenskapskerk 

GESOEK………. 

Beverley Hills (Gelee langs Badisa – Rusthof) 

Gesoek vrywillige persoon of persone 

Aanbied van klasse in Naaldwerk en of Rekenaars aan volwassenes 

Skakelpersoon : Alma (082 535 8793) 

 



Gebedskursus skuif na 2024. 

Hou die Nuuskrummels dop vir inspirasie rondom 

gebed en hoekom dit so belangrik is 

DAGBOEK VIR DIE WEEK 

SONDAG 19 FEBRUARIE  09:00 Erediens 

      09:00 Kinderkerk (kinders kom eers kerk toe) 

      17:30 Lifeline Jeug 

  

MAANDAG 20 FEBRUARIE Ds. Derick verjaar, baie geluk! 

      19:00 Rapha Vroue 

  

WOENSDAG 22 FEBRUARIE 08:00 Senior Manne 

      09:00 Vrouebiduur 

  

DONDERDAG 23 FEBRUARIE Gebedskursus gekanselleer-begin weer 2024 

  

VRYDAG 24 FEBRUARIE 05:30 Mannegroep 

      18:00 Jong Volwassenes 

  

SONDAG 26 FEBRUARIE  09:00 Erediens 

      09:00 Kinderkerk (kinders kom eers kerk toe) 

      17:30 Lifeline Jeug 
  

 



AANBIDDINGSBEDIENING 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

Vir enige gebedsversoeke (kan anoniem ook geplaas word), kontak asb 

vir Lémari by 082 692 9086 of lemaribkkr@gmail.com 

 

Gebedsversoeke kan ook in die rooi posbus 

by die kerkkantoor ingegooi word.  

Gebed is hoe ons mekaar dra – deur die goeie en slegte tye! 

Dagboek: 2 Maart 2023 @ 19h00 

Wêreldbiddag vir Vroue 

 

 

 

Jeremia 29: 1-14 

 

“Ek het van julle geloof gehoor” 
 

Skrywer land: Taiwan 
 

Kunswerk: Die vroue sit in stille aanbidding in die donker 

by ‘n waterstroom.Ten spyte van die onsekerheid van hul 

pad vorentoe, glo hulle van die verlossing van Jesus 

Christus. 

Kunstenaar - Hui-Wen Hsaio Almal welkom! 

 

mailto:lemaribkkr@gmail.com


 
 

 
 

 

 
 

 
 

 
 

 

 
 

 
 

 

 
 

 
 

 
 

 

 
 

 
 

 

 
 

 
 

 

 
 

 
 

 
 

 

 
 

 
 

 

 
 

 

SNUFFELMARK 
DATUMS 

2023 

Laaste Woensdag 
van ’n maand om 12:00 

 

29 Maart 
26 April 
31 Mei 

28 Junie 
26 Julie 

30 Augustus 
27 September 

 

Geen Snuffelmark in Oktober, 
November en Desember weens ons 

kerk se Feesmark en die 
Kersmark in Desember 

 

Skenk jou ou klere, gordyne, 
handdoeke, meubels ens. vir die 

snuffelmark. Laai dit tydens 
kantoorure by die kerkkantoor af. 



 
  

 

Goeie môre, 
Karakter gaan nie alleen oor hoe ons 
optree nie, maar ook oor hoe ons op 
situasies reageer.  
 
Josef het die regte ding gedoen om van 
Potifar se vrou te vlug, maar hy het die 
verkeerde nagevolge gedra.  
 
Ons almal was al slagoffers van die 
regte ding doen. Miskien was daar 
leuens oor ons versprei, ons was van 
goed beskuldig of ons bedoelings was 
misverstaan. Satan sal bewyse voorsien 
om leuens te “bewys”. 
 
Satan het ’n bewys voorsien met Josef 
se bebloede kleed wat sy broers na 
Jakob toe gevat het. So het Potifar se 
vrou ook sy kleed as bewys vir haar 
leuen gehad.  
 
Wat is dit wat Satan aanhoudend teen 
jou gebruik?  
 
Dit is dan tyd om veiligheidsmaatreëls 
in plek te sit. Satan het geen nuwe 
tegnieke nie. Dit wat hy in die verlede 
gebruik het om ’n houvas te kry, sal hy 
weer gebruik. 
 
Hoop is nie noodwendig dat God jou sal 
red uit jou stryd nie. Hoop is dat God 
met jou sal wees terwyl jy die stryd veg.  
 
Hoop lê in God en nie in ons 
omstandighede nie. Hoop lê in die wete 
dat God die beste weet vir ons, al stem 
ons nie noodwendig altyd saam nie. 
 
Groete en wees goed vir jouself. 
Lynette Beer 
Bron (Facebook: Lynette Beer, Seeds of 

Inspiration) 
 


